
Annotasiya. Müasir dövrdə daim çətin-

ləşən və ciddi rəqabətə əsaslanan bazar iqtisa-

diyyatı şəraitində idman sahəsində, xüsusən 

kommersiya fəaliyyəti göstərən idman təşkilat-

larında öz fəaliyyətlərini normal davam etdir-

məsi üçün idman komplekslırinin, stadionları-

nın tikilməsi zəruridir. Bu planları həyata ke-

çirmək üçün idman biznesi və idman menec-

menti sahəsində vahid strategiyaya ehtiyac du-

yulur. Ölkəmizdə bədən tərbiyəsi və idman sa-

həsində artıq formalaşan idman qurğuları fəa-

liyyət göstərir ki,bunlardan da biri T.Bəhra-

mov adına Respublika stadionudur.Məqalədə 

stadionun vəzifə və funksiyaları haqqında mə-

lumatlar yer alıb. 

Açar sözlər: bədən tərbiyəsi, idman, sta-

dion, funksiya, idman qurğuları, idman təş-

kilatı. 

Müxtəlif tipli yeni idman bazalarının və 

idman qurgularının, stadonların inşa olunması 

yalnız insanların şəxsi maraqlarının təmin 

edilməsi üçün deyil, eləcə də sosial-iqtisadi 

quruluş dəyişikliklərinin, xüsusən döblətin 

müdafiə qabiliyyətinin artırılması tələblərin-

dən, eləcə də yeniyetmələrin saglamlıgının 

qorunması, mökəmləndirilməsindən irəli gələn 

qanunauyğun  proseslərdən biridir.[ 1] 

Müəssisənin əsas məqsədi idman ob-

yektlərinin səmərəli idarə edilməsindən, əhali-

nin idman qurğuları tərəfindən göstərilən yük-

sək keyfiyyətli və sərfəli xidmətlərə olan tə-

ləbatının ödənilməsindən, əhalinin sistemli bə-

dən tərbiyəsi və idmana cəlb edilməsi ilə fiziki 

inkişafının yüksəldilməsindən, sağlam həyat 

tərzinə, əxlaqi, mənəvi əsaslara və gənc nəslin 

bədən tərbiyəsi və idmanın müsbət dəyər-

lərinin inkişafına, gənclər arasında cinayətkar-

lığın azaldılmasına və idman həyat tərzinin 

kütləviləşdirilməsinə davamlı ehtiyac  duyul-

masıdır [ 6]. 

Azərbaycan Respublikasının Bədən Tər-

biyəsi və İdman haqqında qanununun 52-ci 

maddəsində qeyd edilir [3] : 

- Idman obyektləri sosial inftastruktur ob-

yekylərinə aiddir. 

- Idman obyektlərinin yeniləşdirilməsi mü-

vafiq qanunvericiliyə uygun həyatə keçi-

rilir. 

- Mülkiyyətində və ya tabeliyində idman 

obyektləri olan hüquqi və fiziki şəxslər 

bədən tərbiyəsi-sağlamlıq və idman təd-

birlərinin keçirilməsi yerlərini texniki req-

lamentlərə, müvafiq icra hakimiyyəti or-

qanı tərəfindən müəyyən edilmiş norma, 

qayda və tələblərə, sanitariya-gigiyena nor-

ma və qaydalarına uyğun texniki avadan-

lıqla təchiz edirlər.  

- Dövlət mülkiyyətində olan idman obyekt-

lərinin özəlləşdirilməsi Azərbaycan Res-

publikasının qanunvericiliyində müəyyən 

İdman obyektlərindən yalnız bədən tər-

biyəsi-sağlamlıq tədbirlərinin, idman ya-

rışlarının, mədəni tədbirlərin keçirilməsi 

üçün istifadə oluna bilər 

- Müvafiq icra hakimiyyəti orqanları və bə-

lədiyyələr onlara məxsus olan idman ob-

yektlərində keçirilən idman yarışlarına gi-

riş tariflərini idman tədbirinin təşkilatçıları 

ilə birlikdə, vətəndaşların belə obyektlər-

dən istifadə etmələri üçün abonementlərin 

qiymətlərini tənzimləyir. Olimpiya, para-

limpiya, Avropa oyunlarının, dünya, Av-

ropa və ölkə çempionatlarının keçirilməsi 

zamanı giriş biletlərinin tarifləri və satışı 

qaydası, daha çox tamaşaçının iştirakına 

imkan verməklə, idman tədbirinin təşkilat-

çısı (təşkilatçıları) tərəfindən müəyyən 

edilir.  

Son vaxtlar ölkədə bədən tərbiyəsi və id-

man hərəkatının idarə olunmasında dövlət or-

qanları ilə ictimai təşkilatların qarşılıqlı fəaliy-

yət formaları genişləndirilir. 

Dövlət idarəetmə orqanlarının bəzi funk-

siyalarını ictimai təşkilatlar və onlara mənsub 

idman qurguları yerinə yetirir. Bu da bədən 

tərbiyəsi və idmanın inkişafında, idarə edilmə-

sində dövlət orqanları ilə onların tabeliyində 

olan təşkilatların birgə əməkdaşlığına  və qar-

şılıqlı fəaliyyətinə dəlalət edir. 

Ölkəmizdə bədən tərbiyəsi və idman sa-

həsində artıq formalaşan idman qurguları fəa-

liyyət göstərir. 

İdman  bazaları,  idman qurquları və sta-

dionlar ölkədəki digər qurumlar kimi öz ni-

zamnamələri əsasında fəaliyyət göstərir. Təş-

kilatların nizamnamələri təsisçi tərəfindən ha-

zırlanır və təşkilatın ali orqanında təsdiq edilir. 

Təşkilatın nizamnaməsi Respublika Əd-

liyyə Nazirliyi tərəfindən rəsmi qeydiyyata 

alındıqdan sonra Azərbaycan Respublikasının 

ərazisində fəaliyyət göstərməsinə icazə veri-lir 

[3]. 

Nizamnamədə təşkilatın məqsəd və vəzi-

fələri, fəaliyyət istiqamətləri, hüquq və səla-

hiyyətləri, məsuliyyəti, təşkilati quruluşu, ya-

radılma və buraxılma qaydaları, maddi-texniki 

bazası, maliyyə mənbələri, əmlak hüquqları, 

beynəlxalq əlaqələri, hüquq və öhdəlikləri mü-

əyyən edilir. Həmin idman qurgularından biri 

də Tofiq Bəhramov adına Respublika Stadi-

onudur. 

T. Bəhramov adına Respublika Stadionu  

Azərbaycan Respublikası Gənclər və İdman 

Nazirinin əmri ilə təsdiq edilmiş idman-tama-

şa müəssisələri haqqında əsasnaməyə əsasən 

fəaliyyət göstərir. T.Bəhramov adına Respubli-

ka Stadionu bilavasitə Azərbaycan Respub-

likasının Gənclər və İdman Nazirliyinə tabedir, 

hüquqi şəxsdir, dövlət bankında hesablaşma 

hesabına, müstəqil balansa, öz gerbli möhürü-

nə, adının həkk edildiyi ştampa malikdir.  

Respublika Stadionu müəyyən edilmiş 

qanun çərçivəsində öz fəaliyyətinin məqsəd-

lərinə, Gənclər və Idman Nazirliyinin plan və-

zifələrinə uyğun olaraq öz sərəncamındakı cə-

mi əmlaka sahib olan, ondan istifadə etmək, 

onun üçün ayrılmış torpaqdan istifadə etmək 

hüququnu həyata keçirir.  

     Respublika Stadionu qüvvədə olan qanun-

vericiliyə əsasən yalnız vergi qoyula biləcək 

əmlaka görə cavabdehdir. Respublika Stadionu 

Gənclər və İdman Nazirliyi sistemində olan 

başqa müəssisə və təşkilatların öhdəliklərinə 

cavabdeh deyil.  

     Respublika Stadionu idarə olunması qay-

dada həyata keçirirlir. İctimai təşkilatlar və 

stadionun bütün kolleksiyası gənclər hərəka-

tının bədən tərbiyəsi və idmanın inkişafı üzrə 

tədbirlərin müzakirə olunması və həyata keçi-

rilməsində istehsalat-təsərrüfat fəaliyyətinin 

təmin olunmasında, əmək şəraitinin və işçilə-

rin məişətinin yaxşılaşdırılmasında fəal iştirak 

edir.  

Tofiq Bəhramov adına Respublika Sta-

dionu 1951-ci il sentyabrın 16-da istifadəyə 

verilib.  

Arenanın ümumi sahəsi 20 hektardır. 

Stadionun əsas futbol meydançasının ölçüləri 

105x72 metrdir. Meydançanın ətrafında salın-

mış 8 zolaqdan ibarət atletika cığırının uzun-

luğu 400 metrdir.  Stadionda bir neçə köməkçi 

zallar da mövcuddur. Buraya eni 25, uzunluğu 

50 metr olan güləş zalı, eləcə də boks zalı (25 

m x 10 m), 2 ayrı futzal zalı, 1 açıq havada 

mini-futbol meydançası daxildir. 

2012-ci il avqustun 16-da Tofiq Bəhra-

mov adına Respublika Stadionu əsaslı təmir və  

yenidənqurmadan sonra istifadəyə verilib. Otu-

racaqların sayı 31 min 200-ə çatdırılıb [1]. Sta-

dionun ön giriş hissəsində bilet satışı binası 

inşa edilib. Burada eyni vaxtda 50 nəfərin keçə 

biləcəyi turniket keçid sistemi quraşdırılıb. 

Stadionun ön fasadında uzunluğu 30 metr olan 

elektron monitor quraşdırılıb. Stadiona 1993-

cü ildən dünyaca məşhur futbol hakimi Tofiq 

Bəhramovun adı verilib. 

Tofiq Bəhramov Stadionu Avropa Fut-

bol Assosiasiyaları İttifaqı (UEFA) tərəfindən 

ilk dəfə 1996-cı ildə beynəlxalq oyunların ke-

çirilməsi üçün lisenziya alıb.  

16 avqust 2012 ci ildə Tofiq Bəhramov 

adına Respublika Stadionunun əsaslı təmir və 

yenidənqurmadan sonra açılmışdır. 

        Stadionun 85 min 700 kvadratmetr ərazi-

sində əsaslı təmir və yenidənqurma işləri həya-

https://az.wikipedia.org/w/index.php?title=Avropa_Futbol_Assosiasiyalar%C4%B1_%C4%B0ttifaq%C4%B1&action=edit&redlink=1

ta keçirilmişdir. Oturacaqlarının sayı 29 min 

870-dən 31 min 200-ə çatdırılmış stadionun ot 

örtüklü futbol meydançası FİFA standartlarına 

tam uyğun şəkildə yenidən qurulmuşdur. 

Tribunada hər biri 10 nəfərlik 16 “ailə 

baxış otağı” da inşa edilmişdir. Stadionun VİP 

binası və tribunası da əsaslı surətdə yenidən 

qurulmuşdur. Burada, həmçinin Türkiyə isteh-

salı olan mebellərlə təchiz edilmiş 205 nəfərlik 

restoran yaradılmışdır. 

Respublika Stadionu çoxyönlü funksiya-

ya malikdir. Onun tərkibinə aşagıdakılar daxil-

dir: 

-əsas idman meydanı 

-idman sarayı və inzibati bina 

-məşq meydanaçaları 

Respublika Stadionunun tərkibinə digər 

idman qurğuları və obyektləri də daxil ola bi-

lər. Respublika Stadionunun vəzifəsi gənclər 

hərəkatı, bədən tərbiyəsi və idmanın gələcək 

inkişafı Azərbaycanda idmanın təbliği, yüksək 

ustalığa malik futbolçuların, həmçinin digər 

idman növləri üzrə idmançıların yetişdirilməsi, 

onlarda yüksək mənəvi keyfiyyətlərin vətən-

pərvərliyin tərbiyə edilməsi, sağlam həyat 

tərzini təbliğ edən dəstə və şöbələrin, idman 

avadanlığının kirayəsi və təmiri məntəqələri-

nin yaradılması yolu ilə əhaliyə pullu xidmət 

şəbəkəsinin inkişafı, səhnələşdirilmiş konsert-

lər də daxil edilməklə pullu idman-tamaşa təd-

birlərinin keçirilməsi məqsədilə, idman qur-

ğularının və stadionun sərəncamında olan bü-

tün maddi vasitələrdən maksimal surətdə sə-

mərəli istifadə etməkdən ibarətdir.  

Stadionun rəhbərliyi həmçinin təsdiq 

edilmiş planlara müvafiq olaraq idman qurğu-

larının inşaat və istismarını həyata keçirir, 

gənclər hərəkatı və idmanın mənafeyi naminə 

kommersiya fəaliyyətini genişləndirir, beynəl-

xalq gənclər və idman əlaqələrini və qanuna-

uyğun şəkildə möhkəmləndirib inkişaf etdirir. 

Gənclər və İdman Nazirliyi Respublika Stadio-

nuna kvartallar üzrə düzəlişlər illik tədbirlər 

planını təsdiq edir. Plandan kənarda qalan boş 

vaxtlardan istifadə etmək hüququ stadion rəh-

bərliyinin öz ixtiyarına verilir.  

Respublika Stadionu öz praktiki fəaliy-

yətində qanunçuluğa və dövlət intizamına ria-

yət etməyə borcludur. Onların sərəncamına ve-

rilmiş hüquqlardan Gənclər və İdman Nazir-

liyinin, həmçinin mövcud nizamnamənin irəli 

sürdüyü vəzifələrin yüksək səviyyədə həyata 

keçirilməsi naminə istifadə edilməlidir. 

Stadionunun əmlak və vasitələri. Res-

publika Stadionunun vəsaitləri aşağıdakılardan 

əldə edilir: 

- bütövlükdə stadionun fəaliyyətinə kömək 

etmək məqsədilə dövlət büdcəsindən ay-

rılmış dotasiyalardan, 

- idman yarışlarında,  

- idman və gənclər bayramlarında biletlərin 

satışından əldə olunan gəlirdən, 

- idman və qeyri-idman yerlərinin arendaya 

verilməsindən, 

- reklamların yerləşdirilməsindən, 

- idman avadanlığı və invertarının kirayəyə 

verilməsindən,  

- idman – sağlamlıq məşqlərinə abonement-

lərin satışından və digər gəlirlərdən. 

Respublika Stadionunun sərəncamına ve-

rilmiş əsas və dövriyyə vəsaitləri onun nizam-

namə fondunu təşkil edir, bu fondun həcmi 

Respublika Stadionunun balansında əks olu-

nur.  

Şəxsi və ona müvafiq dövriyyə vəsait-

lərinin ümumi ölçüsü (normativ) Respublika 

Stadionunun təqdimatı əsasında Gənclər və 

İdman Nazirliyi tərəfindən müəyyən edilir.  

Mənfəət və onun gəlir və xərclərinin 

balansına müvafiq bölüşdürülür. Əldə olunan 

mənfəət istehsalının təkmilləşdirilməsinə, id-

man obyektlərinin inkişafına, yeni texnikanın 

tətbiqinə, əməkdaşların mükafatlandırılmasına, 

onlara maddi yardım göstərilməsinə, əmək və 

məişət şəraitinin yaxşılaşdırılmasına yönəldi-

lir. 

Yuxarıda göstərilən tədbirlərə ayrılmış 

vəsaitin konkret ölçüsü qüvvədə olan normativ 

maddələr əsasında müəyyən edilir.  

Respublika Stadionu müvəqqəti istifadə-

siz qalan yerləri qüvvədə olan icarə haqqı 

normativlərinə əsasən digər təşkilatlara icarəyə 

verə bilər.  

İstifadəsiz, artıq qalan avadanlıq, inven-

tar, nəqliyyat vasitələri, alətlər, xammal və 

material yalnız Gənclər və İdman Nazirliyinin 

razılığı və icazəsi ilə satıla bilər. 

Respublika Stadionunun rəhbərliyi kol-

lektivin bütün üzvlərindən dövlət əmlakına 

https://az.wikipedia.org/wiki/T%C3%BCrkiy%C9%99

qayğıkeş münasibət, bina, qurğu və avadanlıq-

dan düzgün istifadə olunmasına maddi və 

maliyyə vəsaitlərinin sərf edilməsində qənaət 

rejiminə riayət olunmasına təkidlə tələb edir.  

İstehsalat – təsərrüfat fəaliyyəti. Res-

publika Stadionu təsdiq olunmuş plan və bağ-

lanmış müqaviləyə müvafiq olaraq müxtəlif 

tədris-məşq, idman, kütləvi bədən tərbiyəsi və 

sağlamlaşdırma işi yarışlarının keçirilməsi za-

manı gənclərin, idmançı və tamaşaçılara gös-

tərilən  xidmətin yüksək keyfiyyətini təmin 

edir.  

Respublika Stadionu tədris –məşq işini 

və idman yarışlarının fasiləsiz və ardıcıl su-

rətdə keçirilməsini, idman qurğularından sə-

mərəli və optimal istifadəsini təmin edir, is-

tehsal-təsərrüfat və maliyyə fəaliyyətinin ren-

tabelliyinin yüksəldilməsi ilə bağlı tədbirləri 

işləyib həyata keçirir.  

Respublika Stadionu sərəncamında olan 

idman salonlarını bədən tərbiyəsi dərslərinin 

və kütləvi-idman işinin keçirilməsi, həmçinin 

tədris məşqlərinin və kütləvi-idman işinin ke-

çirilməsi üçün tədris müəssisələrinin, tələbə və 

məktəblilərin istifadəsinə verə bilər.  

Respublika Stadionu idman qurğularının 

təchizində gənclər və idman tədbirlərinin ha-

mısının təşkili və keçirilməsində elm və tex-

nikanın, qabaqcıl təcrübənin nailiyyətlərindən 

istifadə edir.  

Respublika Stadionu öz maliyyə ehtiyat-

laırnın tam sahibidir, vəsaitin səmərəli surətdə 

xərclənməsi, məqsədyönlü istifadəsini, dövlət 

büdcəsi, təşkilatların vaxtlı-vaxtında haqq-he-

sab çəkməsini təmin edir, mühasibat, operativ 

və statistik uçotu aparır. 

İstehsalat prosesinin maddi-texniki cə-

hətdən təmin edilməsini, idman qurğularının 

təmiri və yenidən qurulması işini həyata ke-

çirir, əməyin təşkilini durmadan təkmilləşdirir, 

əmək haqqında qanunvericiliyə, əməyin müha-

fizəsinin, texniki və yanğına qarşı təhlükəsizli-

yin qayda və normalarına tam əməl edilməsini 

həyata keçirir. 

Stadionunun hüquqları:  

- Respublika Stadionunun istehsalat – təsər-

rüfat fəaliyyəti ilə bağlı hüquqları stadio-

nun direktoru və digər vəzifəli şəxslər tə-

rəfindən onların vəzifə bölgüsünə müvafiq 

surətdə 

- qüvvədə olan qanunvericilikdə nəzərdə 

tutulmuş hallarda isə razılaşma yolu ilə 

birgə şəkildə yaxud yerli komitənin işti-

rakı ilə həyata keçirilir.  

- Kollektivin iştirakı ilə kütləvi-bədən tər-

biyəsi, idman və istehsalat təsərrüfat fəa-

liyyətinin illik, kvartal və aylıq planları iş-

lənib hazırlanır. Stadionun direktoru tərə-

findən təsdiq edilən bu plan razılaşdırma 

Gənclər və İdman Nazirliyinə təqdim edi-

lir. 

- Respublika Stadionunun rəhbərliyinin böl-

güsü üzrə plan aktları əsasında bağlanılan 

müqavilə və tarifə istinadən stadionun fə-

aliyyəti üçün zəruri olan idman, təsərrüfat 

və texnoloji avadanlıq, xammal və mate-

riallar, yanacaq, idman inventarı və digıər 

maddi şeylər almaq hüququ var.  

- Respublika Stadionu Gənclər və İdman 

Nazirliyinin təsdiq etdiyi əmək haqqının 

ümumi fondu və inzibati-idarəçilik xərclə-

ri üçün ayrılmış məbləğin hüdudları daxi-

lində vəsaitə hərtərəfli qənaət edilməsi 

prinsiplərini rəhbər tutaraq inzibati-idarə-

çilik xərclərinin smetasını tutur.  

İnzibati idarəçilik xərcləri stadionun di-

rektoru tərəfindən təsdiq edilir və dəyişdirilir.  

Stadionun idarə olunması.[2] 

-  Respublika Stadionuna direktor rəhbərlik 

edir. Direktor Gənclər və İdman Nazirliyi 

tərəfindən təyin edilir və işdən azad olunur.  

- Direktor vahid rəhbərlik prinsipi əsasında 

Respublika Stadionunun bütün işini təşkil 

edir, stadionun vəziyyət və fəaliyyətinə gö-

rə tam məsuliyyət daşıyır.  

- Respublika Stadionu gördüyü işə görə mü-

əyyən edilmiş forma və müddətlərdə Gənc-

lər və İdman Nazirliyi qarşısında hesabat 

verir. Respublika Stadionunun fəaliyyətinin 

təftişi Gənclər və İdman Nazirliyi tərəfin-

dən həyata keçirilir.  

- T. Bəhramov adına Resspublika Stadionu 

haqqında əsasnamə yalnız Gənclər və İd-

man Nazirliyi tərəfindən dəyişdirilə bilər. 

- Stadionun yenidən qurulması yaxud tam 

ləğv edilməsi qanunda nəzərdə tutulmuş 

qaydada həyata keçirilir. 

Hər hansı bir təşkilatın mövcudluğu xid-

mətlərin göstərilməsinin səmərəliliyini və on-

ların rəqabət qabiliyyətini yüksəltməyə yönəl-

miş müxtəlif idarəetmə səviyyələrində müəy-

yən qərarların daimi gündəlik qəbulu və həyata 

keçirilməsi olmadan mümkün deyil. İdman ob-

yektlərinin fəaliyyəti, onların iş tempi və mü-

asir iqtisadi şəraitdə rəqabət qabiliyyəti əsasən 

idarəetmə səviyyəsi ilə müəyyən edilir. Bu fə-

aliyyət obyektiv tələblərə və xidmətlərin hə-

yata keçirilməsinə uyğun olaraq daim tək-

milləşdirilir [ 8]. 

Nəticə: Bu məqalədə idman qurğula-

rının fəaliyyətində xarici aləmdə baş verən 

proseslərin öyrənilməsi və inkişafla bağlı ola-

raq qurğuların qarşılaşdığı fürsət və risklərin 

əvvəlcədən təxmin edilməsi və idman qurğula-

rınına necə təsir göstərməsi aşkarlanır. İdman 

qurğularına xarici mühitin birbaşa təsirinin 

təhlili idman qurğularına bilavasitə təsir edən 

amillərin öyrənilməsi ilə bağlıdır. Əks halda 

həmin xidmətlər bazarda öz payını itirə bilər. 

Bu aşkarlanmaya idman qurğularının nizamna-

məsi və ”Bədən tərbiyəsi və idman haqqında” 

Qanun istiqamətləndirir. Qanunda bütün növ 

sağlamlıq və idman obyektlərinin tikintisi zə-

ruridir. Əhalinin kütləvi bədən tərbiyəsi və id-

manla məşğul olması üçün idman qurğularının 

vacib olduğu nəticəyə gəlinir. 

Аннотация. В условиях современной 

рыночной экономики, постоянно усложня-
ющейся и основанной на жесткой конку-
ренции, для продолжения деятельности в 
сфере спорта, особенно коммерческих спор-
тивных организаций, необходимо строи-
тельство спортивных комплексов и стадио-
нов. Для реализации этих планов необходи-
ма единая стратегия в области спортивного 
бизнеса и спортивного менеджмента. В на-

шей стране уже функционируют спортив-
ные сооружения в области физической 
культуры и спорта, одним из которых яв-
ляется Республиканский стадион имени Т. 
Бахрамова. В статье содержится инфор-
мация о задачах и функциях стадиона. 

Ключевые слова: физическое воспи-
тание, спорт, стадион, функция, спортив-
ные сооружения, спортивная организация. 

Annotation. In today's market economy, 

which is constantly becoming more complex 
and based on serious competition, it is neces-
sary to build sports complexes and stadiums in 
order to continue their activities in the field of 
sports, especially in commercial sports organi-
zations. To implement these plans, a unified 
strategy in the field of sports business and 
sports management is needed. Sports facilities 
in the field of physical culture and sports have 

already been created in our country, one of 
which is the Republican Stadium named after 
T. Bakhramov. The article contains informa-
tion about the tasks and functions of the sta-
dium. 

Keywords: physical education, sports, 
stadium, function, sports facilities, sports or-
ganization.

